
Rún ó Pharlaimint na hEorpa maidir leis an ngá atá le plean gníomhaíochta práinneach 
de chuid an Aontais chun slándáil an tsoláthair bia a áirithiú laistigh den Aontas agus 
lasmuigh de i bhfianaise ionradh na Rúise ar an Úcráin
(2022/2593(RSP))

Tá Parlaimint na hEorpa,

– ag féachaint dá rúin roimhe seo maidir leis an Rúis agus leis an Úcráin,

– ag féachaint do na ráitis maidir leis an Úcráin ó cheannairí Pharlaimint na hEorpa an 16 
agus an 24 Feabhra 2022,

– ag féachaint don dearbhú ón Ardionadaí thar ceann an Aontais Eorpaigh an 24 Feabhra 
2022 maidir le hionradh fhórsaí armtha Chónaidhm na Rúise ar an Úcráin,

– ag féachaint do ráiteas ó Uachtarán na Comhairle Eorpaí agus ó Uachtarán an 
Choimisiúin an 24 Feabhra 2022 maidir le hionsaitheacht mhíleata na Rúise i gcoinne 
na hÚcráine, nach bhfacthas a leithéid cheana,

– ag féachaint do na ráitis ó Uachtarán na hÚcráine agus ó Uachtarán an Choimisiúin le 
déanaí maidir leis an staid san Úcráin,

– ag féachaint do ráiteas ón G7 an 24 Feabhra 2022,

– ag féachaint do chonclúidí ón gComhairle Eorpach an 24 Feabhra 2022,

– ag féachaint d’Airteagal 39 den Chonradh ar Fheidhmiú an Aontais Eorpaigh,

– ag féachaint do rún uaithi an 1 Márta 2022 maidir le hionsaí na Rúise i gcoinne na 
hÚcráine1,

– ag féachaint do na ráitis ó na Cinn Stáit nó Rialtais sa Chomhairle Eorpach an 
10 Márta 2022 maidir leis an bhfogha míleata atá á thabhairt ag an Rúis faoin Úcráin,

– ag féachaint don ráiteas ó chruinniú Airí Talmhaíochta G7 an 11 Márta 2022 maidir le 
hionradh fhórsaí armtha Chónaidhm na Rúise ar an Úcráin,

– ag féachaint do Dhearbhú Versailles a d’eisigh Cinn Stáit nó Rialtais an Aontais le linn 
an chruinnithe neamhfhoirmiúil a bhí acu an 10 agus an 11 Márta 2022,

– ag féachaint do theachtaireacht ón gCoimisiún an 12 Samhain 2021 maidir leis an 
bplean teagmhasach chun soláthar bia agus slándáil an tsoláthair bia a áirithiú tráth 
géarchéime (COM(2021)0689),

– ag féachaint do Riail 132(2) agus (4) dá Rialacha Nós Imeachta,

A. de bhrí, i gcomhréir le Cairt na Náisiún Aontaithe agus le prionsabail an dlí 

1 Téacsanna arna nglacadh, P9_TA(2022)0052.

idirnáisiúnta, go bhfuil ceannasacht chomhionann ag gach stát agus nach mór dóibh 
staonadh ina gcaidreamh idirnáisiúnta ó fhorneart a bhagairt nó a úsáid i gcoinne 
iomláine chríochach nó neamhspleáchas polaitiúil aon stát;

B. de bhrí go ndearna Cónaidhm na Rúise ionradh gan ábhar agus gan údar ar an Úcráin an 
24 Feabhra 2022;

C. de bhrí nár cheart táirgeadh bia ná rochtain ar bhia a úsáid mar arm geopholaitiúil;

D. de bhrí gur ghlac an Chomhairle sraith thosaigh smachtbhannaí i gcoinne na Rúise, lena 
n-áirítear smachtbhannaí spriocdhírithe aonair, smachtbhannaí eacnamaíocha agus 
airgeadais agus srianta trádála, agus go leanann sí de smachtbhannaí breise a ullmhú i 
ndlúthchomhar le comhghuaillithe trasatlantacha agus le comhpháirtithe eile 
idirnáisiúnta a bhfuil an dearcadh céanna acu;

E. de bhrí go mbeidh an staid sin agus na smachtbhannaí dlisteanacha arna bhforchur ar an 
Rúis ina siocair le suaitheadh carnach suntasach ar na margaí domhanda talmhaíochta, 
iascaigh agus dobharshaothraithe, sa bhreis ar ghéarchéim COVID-19 agus na 
méaduithe suntasacha atá tagtha ar chostais ionchuir le déanaí, go háirithe a mhéid a 
bhaineann leis na margaí gráin agus ola glasraí, ós rud é gur leis an Úcráin agus leis an 
Rúis a dhéantar thart ar 30 % den trádáil dhomhanda i gcruithneacht, 32 % i gcás eorna, 
17 % i gcás arbhair, os cionn 50 % i gcás ola lus na gréine agus 20 % i gcás shíolta lus 
na gréine, agus i dtéarmaí rochtain ar leasacháin agus ar na hionchuir is gá chun 
leasachán a tháirgeadh;

F. de bhrí go n-áirítear calafoirt na Mara Duibhe ar an mbonneagar sibhialta a ndearnadh 
damáiste dó, arb é is toradh air sin go bhfuil bac iomlán ar an trádáil ar muir agus go 
bhfuil cosc ar onnmhairiú táirgí talmhaíochta ríthábhachtacha chuig réigiúin éagsúla, 
lena n-áirítear an tAontas Eorpach;

G. de bhrí go ndearna an Coimisiún agus na Ballstáit roinnt beart, tar éis don Rúis an 
Chrimé a ionghabháil agus tar éis na smachtbhannaí a tháinig ina dhiaidh sin, chun cur i 
gcoinne na n-éifeachtaí diúltacha ar mhargaí talmhaíochta, iascaigh agus 
dobharshaothraithe an Aontais;

H. de bhrí go bhfuil cosc á chur ar ghluaiseacht earraí, go háirithe bia, beatha agus táirgí 
eile talmhaíochta, laistigh den Úcráin mar thoradh ar an gcogadh ar an talamh sa tír, 
agus gurb é an cogadh is cúis le hoibríochtaí brúite olashíl a bheith curtha ar fionraí 
agus le ceanglais um cheadúnú onnmhairiúcháin a bheith tugtha isteach le haghaidh 
barra áirithe, arb é is toradh air sin go bhfuil ganntanas tromchúiseach bia san Úcráin, 
go bhfuil easpa stoc ar fáil le haghaidh loingseoireacht go tíortha eile agus, dá bharr sin, 
go bhfuil gar-riosca éagobhsaíochta geopholaitiúla ann;

I. de bhrí go bhfuiltear ag díriú ar bhonneagar criticiúil talmhaíochta mar chuid den 
choinbhleacht, lena n-áirítear bonneagar iompair agus stórála, rud atá ag imirt tionchar 
suntasach ar bhonn réigiúnach; de bhrí go ndéanann bombardú, tuairgneáil agus 
cnuasbhuamaí le linn cogaíochta damáiste do thalamh talmhaíochta agus go martraítear 
dá mbarr iad siúd a bhfuil sé ar intinn acu filleadh ar an talamh sin, rud a fhágann nach 
féidir é a úsáid go ceann na mblianta, fad a bhítear i mbun dímhianaithe agus a bhíonn 

ordanás á bhrath agus á dhí-aidhníniú nó á scriosadh;

J. de bhrí nach féidir fómhar 2022 a dhéanamh san Úcráin toisc gur theith feirmeoirí agus 
oibrithe talmhaíochta lena n-anam nó toisc go bhfuil siad ag cosaint a dtíre, agus go 
ndearnadh dochar rómhór do ghabháltais talmhaíochta chun táirgeadh na bliana seo a 
dhéanamh mar is gnách;

K. de bhrí gurb ionann cion na hÚcráine agus 11 % de mhargadh cruithneachta an 
domhain, 16 % dá eorna, 15 % dá arbhar Indiach, 16 % dá shíolta ráibe, 50 % d’ola lus 
na gréine atá ann, 9 % den trádáil i síolta lus na gréine agus 61 % de chíste lus na gréine 
atá ann; de bhrí gurb ionann na figiúirí sin i gcás na Rúise agus 20 % (cruithneacht), 16 
% (eorna), 2 % (arbhar Indiach), 3 % (síolta ráibe) agus 20 % (císte lus na gréine);

L. de bhrí gur éirigh an Úcráin chun bheith ina soláthraí tábhachtach don Aontas, agus 
gurb í is príomhsholáthraí i gcás arbhar Indiach (9.2 meigeathonna ar an meán – 57 % 
de sholáthairtí), síolta ráibe (2 mheigeathonna – 42 % d’allmhairí na hEorpa de réir 
toirte), shíolta lus na gréine (0.1 meigeathonna – 15 %) agus chíste lus na gréine (1.3 
meigeathonna – 47 % d’allmhairí), agus, ar bhonn níos lú, i gcás cruithneachta (1 
mheigeathonna – 30 % d’allmhairí); de bhrí gur soláthraí tábhachtach don Aontas í an 
Rúis freisin, ach ar bhonn níos lú, i gcás cruithneachta (0.5 meigeathonna – 11 %), ach 
den chuid is mó i gcás císte síl ráibe (0.2 meigeathonna – 50 %), chíste lus na gréine 
(0.9 meigeathonna – 34 %) agus shíolta lus na gréine (0.3 meigeathonna – 35 %);

M. de bhrí go raibh ardú tagtha ar phraghsanna sna margaí domhanda talmhaíochta, fiú sula 
ndearna an Rúis ionradh ar an Úcráin, mar gheall, i bpáirt, ar éifeachtaí aeráide agus ar 
thionchar phaindéim COVID-19; de bhrí go bhfuil tionchar suntasach á imirt ag an ardú 
praghsanna fuinnimh san Eoraip ar na hearnálacha talmhaíochta, iascaigh agus 
dobharshaothraithe, agus go bhfuil ag méadú ar phraghsanna leasacháin agus ag ardú ar 
chostais fuinnimh d’fheirmeoirí;

N. de bhrí go bhfuil méadú géar tagtha ó thús na coinbhleachta ar phraghsanna domhanda 
ar tháirgí talmhaíochta (idir + 5 % agus + 10 % ag brath ar an táirge), rud a fhágann gur 
gaire do phraghsanna na bliana margaíochta 2007-2008 iad;

O. de bhrí go measann an Eagraíocht Bhia agus Talmhaíochta (FAO) go bhféadfadh an 
bhearna dhomhanda soláthair a thiocfadh mar thoradh ar laghdú tobann agus géar ar 
onnmhairí gráin agus shíolta lus na gréine ón dá thír a bheith ina cúis le praghsanna 
idirnáisiúnta bia agus beatha a bheith á mbrú i bhfad os cionn na leibhéal ardaithe ar a 
bhfuil siad cheana;

P. de bhrí go n-allmhairíonn an tAontas cruithneacht, agus ní hamháin sin onnmhairíonn sé 
é, go háirithe chuig tíortha an Mheánoirthir agus na hAfraice Thuaidh, a ndéantar 
tuairim agus 6 mhilliún tonna cruithneachta a onnmhairiú chucu gach bliain; de bhrí go 
mbraitheann na tíortha sin, ar an gcéad dul síos, ar an Rúis agus ar an Úcráin, agus ar an 
Aontas Eorpach ina dhiaidh sin;

Q. de bhrí go n-áirítear ar chuspóirí an chomhbheartais iascaigh agus an chomhbheartais 
talmhaíochta (CBT), i measc nithe eile, bianna a bhfuil ardluach cothaitheach acu a 
sholáthar do mhargadh an Aontais, spleáchas mhargadh an Aontais ar allmhairí bia a 

laghdú, agus a áirithiú gur féidir le tomhaltóirí bia a cheannach ar phraghsanna 
réasúnacha; de bhrí gur soiléire fós i ngeall ar phaindéim COVID-19 agus, i láthair na 
huaire, ar ionradh na Rúise ar an Úcráin, gur gá don Aontas slándáil a sholáthair bia a 
neartú agus a spleáchas ar ionchuir a allmhairítear ó sholáthraithe aonair nó ó líon ró-
bheag soláthraithe lasmuigh den Aontas a laghdú;

R. de bhrí go ndearna an Coimisiún an chéad chruinniú den Sásra Eorpach Ullmhachta 
agus Freagartha i gcás Géarchéim i ndáil le Slándáil an tSoláthair Bia, ar sásra 
nuabhunaithe é, a thionól an 9 Márta 2022, chun plé a dhéanamh ar shlándáil an 
tsoláthair bia, ar thionchar na méaduithe ar phraghsanna fuinnimh agus ionchuir, agus ar 
thionchar an chogaidh san Úcráin; de bhrí go bhfuil sé mar aidhm leis an sásra sin 
ullmhacht do ghéarchéimeanna a mhéadú trí chomhordú a fheabhsú agus dea-
chleachtais a mhalartú;

S. de bhrí go bhfuil an tAontas ag brath go mór ar bhreoslaí iontaise na Rúise; de bhrí go 
n-allmhairítear thart ar 90 % den ghás a úsáidtear san Aontas, agus gur sholáthair an 
Rúis 45 % de na hallmhairí sin ar leibhéil éagsúla do Bhallstáit an Aontais in 2021; de 
bhrí gurbh í an Rúis an soláthraí ola is mó san Eoraip freisin, le cion is ionann agus 
27 %, arb ionann sin agus corradh le trí oiread chion an chéad soláthróra eile is mó (an 
Iorua); de bhrí go bhfuil tionchar díreach ag an spleáchas seachtrach sin ar fhuinneamh 
ar tháirgeadh talmhaíochta;

T. de bhrí go bhfuil ag méadú ar phraghsanna fuinnimh, ionchuir agus bia mar thoradh ar 
an gcoinbhleacht, rud a chiallaíonn go mbeidh níos mó agus níos mó daoine i mbaol na 
bochtaineachta (sa bhreis ar an 97 milliún atá i mbaol faoi láthair); de bhrí go bhfuil gá, 
dá bhrí sin, le bearta sóisialta chun cuidiú le táirgeoirí agus le tomhaltóirí déileáil leis na 
héifeachtaí sin;

U. de bhrí nach í infhaighteacht soláthairtí bia amháin atá i gceist le slándáil an tsoláthair 
bia, ach, de réir FAO, go n-áirítear léi freisin an ceart chun bia agus cothú sláintiúil a 
bheith inrochtana ag cách;

V. de bhrí gur géire anois – mar gheall ar na tionchair atá á n-imirt ag cogadh ionsaitheach 
na Rúise, nach bhfuil ábhar ná údar leis, ar shlándáil an tsoláthair bia – an staid arb é 
COVID-19 is cúis léi agus a bhí dian mar a bhí, na cásanna iomadúla triomaigh i 
ndeisceart an Aontais, an t-athrú aeráide agus cailliúint na bithéagsúlachta; de bhrí go 
bhfuil éifeachtaí díreacha agus indíreacha araon ag an ngéarchéim sin ar earnáil an 
agraibhia agus ar earnáil an bhia uiscigh;

W. de bhrí nach mór don Aontas éirí chun bheith níos neamhspleáiche i réimsí 
straitéiseacha amhail cosaint nó soláthar fuinnimh, agus ní hamháin sin ní mór dó a 
bheith in ann slándáil an tsoláthair bia a áirithiú i gcónaí trí acmhainneacht táirgeachta 
inbhuanaithe a mhéadú in earnálacha ina bhfuil an tAontas ag brath go mór ar allmhairí; 
de bhrí gur cruthaíodh arís leis an ngéarchéim san Úcráin nach féidir talamh slán a 
dhéanamh den tslándáil bhia; de bhrí gur cheart táirgeadh bia Eorpach a mheas mar 
earnáil straitéiseach;

X. de bhrí go bhfuil an tAontas Eorpach fothaithe ar phrionsabail na dlúthpháirtíochta, 
agus gurb iad na daoine is leochailí a bheidh thíos leis na hiarmhairtí is mó mura 

ngníomhaíonn an tAontas anois;

Y. de bhrí go bhfuil éifeachtaí díreacha agus indíreacha araon ag an ngéarchéim sin ar 
earnáil an agraibhia agus ar earnáil an bhia uiscigh, go bhfuil a cuid éifeachtaí díreacha 
nasctha le briseadh na malartuithe trádala leis an Rúis agus leis an Úcráin, agus go 
bhfuil a chuid éifeachtaí indíreacha nasctha le luaineacht na bpraghsanna agus na 
gcostas táirgthe;

Z. de bhrí go bhfuil mórthionchar á imirt ag an méadú ar phraghas an fhuinnimh, na 
mbreoslaí, na n-amhábhar agus na dtáirgí talmhaíochta ar earnáil an agraibhia agus ar 
earnáil an bhia uiscigh, agus go bhfuil sé ina chúis le méadú géar ar chostais táirgthe, 
rud atá ag cur leanúnachas an táirgthe i mbaol agus a bhféadfadh briseadh i slabhraí 
soláthair teacht as;

AA. de bhrí gurb í an Rúis an séú comhpháirtí trádála is mó atá ag an Eoraip i dtéarmaí luach 
onnmhairí agraibhia an Aontais2; de bhrí go mbeidh gá le bearta maolaithe i leith na 
suaití trádála agus na smachtbhannaí arna bhforchur, lena n-áirítear bunú margaí 
malartacha do tháirgí talmhaíochta an Aontais;

AB. de bhrí gur féidir géarchéimeanna bia a spreagadh trí amhantraíocht ar thráchtearraí bia;

AC. de bhrí gur príomhonnmhaireoir leasacháin nítrigine sintéiseacha í an Rúis, agus gur 
onnmhaireoir suntasach í an Bhealarúis de leasacháin atá bunaithe ar photais; de bhrí go 
bhfuil praghsanna leasacháin nítrigine ag brath go mór ar phraghsanna gáis nádúrtha, 
táirge a bhfuil suíomhanna móra ar an margadh ag an Rúis ina leith; de bhrí gur fhógair 
an Rúis go gcuirfí onnmhairiú leasachán mianraí ar fionraí an 4 Márta 2022 mar thoradh 
ar a hionradh ar an Úcráin;

AD. de bhrí, de bhreis ar spleáchas trom an Aontais ar allmhairí leasacháin ón Rúis, is é a 
thiocfaidh as an Aontas a bheith ag brath ar allmhairiú fuinnimh iontaise-bhunaithe 
chun leasachán agus potais ón mBealarúis a tháirgeadh ná cur isteach suntasach ar an 
soláthar tráth a bhfuil méadú 142 % tagtha ar phraghsanna leasacháin le linn na bliana 
seo caite agus inarb ionann fuinneamh agus leasacháin agus 20 % de chostais táirgthe 
na bhfeirmeoirí3; de bhrí gurb ionann gás agus 60 % go 80 % de chostais táirgthe na 
bpríomhleasachán nítrigine4; de bhrí go bhfuil roinnt saoráidí an tionscail leasachán 
dúnta go sealadach cheana mar thoradh ar phraghsanna arda gáis; de bhrí go bhfuil 
cásanna ann cheana inar dhiúltaigh cuideachtaí leasacháin d’orduithe ó fheirmeoirí de 
dheasca easpa amhábhar;

AE. de bhrí go bhfuil go leor táirgí leasacháin díorthaithe ó fhoinsí orgánacha cothaitheach 
agus nach n-úsáidtear na táirgí sin mar tháirgí athsholáthair do leasacháin cheimiceacha; 
de bhrí go bhféadfaí a n-úsáid a mhéadú mar réiteach chun spleáchas an Aontais ar 

2 An Coimisiún Eorpach, Agri-Food Trade Statistical Factsheet: European Union - Russia [Bileog Eolais 
Staidrimh maidir le Trádáil Bia: an tAontas Eorpach – an Rúis], 2021.

3 Innéacs phraghsanna Eurostat do mhodhanna táirgthe talmhaíochta (Q3 2020 go Q3 2021).
4 Fertilizers Europe, Policy Priorities– Industry competitiveness – Energy cost,[An Eoraip um Leasacháin, 
‘Tosaíochtaí Beartais – Iomaíochas an tionscail – Costas fuinnimh’], Fertilizers Europe, a bhfuarthas rochtain air 
an 16 Márta 2022.

https://www.fertilizerseurope.com/industry-competitiveness/energy-cost/

leasacháin cheimiceacha a laghdú i gcomhréir le cuspóirí an Chomhaontaithe Ghlais; de 
bhrí go bhféadfadh úsáid aoiligh phróiseáilte, go háirithe, na costais leasacháin ar 
fheirmeoirí a laghdú;

AF. de bhrí go bhfuil méadú suntasach tagtha ar phraghas an bhreosla san Aontas Eorpach, 
agus arduithe stairiúla bainte amach aige i mórán Ballstát; de bhrí go mbeidh staid 
eacnamaíoch neamh-inbhuanaithe mar thoradh ar leanúint ar an gconair sin 
d’fheirmeoirí agus d’iascairí, amhail é a bheith dodhéanta do shoithí iascaireachta dul 
chun farraige agus níos mó a thuilleamh ná an costas a bhaineann le hoibríochtaí 
iascaireachta;

AG. de bhrí go ndéanann earnálacha iascaigh, dobharshaothraithe agus próiseála an Aontais 
táirgí bia mara ar ardchaighdeán a sholáthar, agus go bhfuil ról tábhachtach acu maidir 
le slándáil bia dhomhanda a áirithiú; de bhrí go bhfuil earnáil an iascaigh ag cuidiú le 
fada le táirgí ardcháilíochta a sholáthar do thomhaltóirí Eorpacha a chomhlíonann 
caighdeáin arda cothaithe agus sábháilteachta bia, agus go bhfuil sí anois i measc na 
gceannairí domhanda ó thaobh na hinbhuanaitheachta de;

AH. de bhrí gur réamhchoinníoll é feidhmiú cuí an mhargaidh aonair Eorpaigh chun slándáil 
bia a áirithiú; de bhrí gur chinn Rialtas na hUngáire le déanaí toirmeasc a chur ar gach 
onnmhairiú gráin mar thoradh ar ionradh na Rúise ar an Úcráin, de shárú ar a 
oibleagáidí Conartha agus ar dhlúthpháirtíocht an Aontais araon;

AI. de bhrí gur gá an tionchar ar phraghsanna bia do thomhaltóirí a mheas i gcomhthéacs 
thionchar phaindéim COVID-19, lenar cuireadh cheana le méaduithe ar phraghsanna 
roimh thús an chogaidh; de bhrí go raibh costas an bhia san Aontas 4.7 % níos airde in 
Eanáir 2022 ná mar a bhí i mí chéanna na bliana roimhe sin5; de bhrí go bhfuil ar 
mhórán Ballstát, go háirithe tíortha i lár agus in oirthear na hEorpa, aghaidh a thabhairt 
ar mhéaduithe praghsanna bia níos airde fós;

AJ. de bhrí, maidir le hídiú stoc beatha, go mbeidh iarmhairtí tromchúiseach aige ar 
ainmhithe ar go leor feirmeacha pórúcháin; de bhrí gur thug roinnt Ballstát le fios, faoi 
na rátaí reatha, go bhfuil an baol ann go n-ídeofar stoic beatha ainmhithe faoi Cháisc;

AK. de bhrí go bhfuil sineirgí tábhachtacha le baint amach agus le cothabháil tar éis na 
géarchéime atá ann faoi láthair, amhail cleachtais talmhaíochta inbhuanaithe a 
fheabhsaíonn cáilíocht na hithreach, agus, ar an gcaoi sin, a chuireann feabhas ar 
tháirgiúlacht agus feidhmeanna agus seirbhísí eile éiceachórais, lena n-áirítear ceapadh 
carbóin agus rialáil cáilíochta uisce; de bhrí gur cheart go mbeadh an chaoi a dtáirgeann 
agus a gcaitheann an tAontas bia, deochanna agus táirgí eile talmhaíochta i gcomhréir le 
beartais agus gealltanais an Aontais, lena n-áirítear Spriocanna Forbartha Inbhuanaithe 
na Náisiún Aontaithe agus Comhaontú Pháras, chun cothromaíocht láidir a áirithiú idir 
na trí cholún den inbhuanaitheacht;

AL. de bhrí go bhfuil sé riachtanach aghaidh a thabhairt ar fhadhb an chur amú bia ag gach 
céim den slabhra soláthair sa ghearrthéarma chun an brú ar an soláthar bia san Eoraip a 
laghdú, go háirithe toisc go gcuirtear 88 milliún tona bia amú san Aontas gach bliain, 

5 Eurostat, Uirlis faireacháin ar phraghsanna Bia, 2022.

agus go meastar gurb iad EUR 143 bhilliún na costais ghaolmhara; de bhrí go mbeadh 
tionchar dearfach láithreach ar shlándáil bia san Aontas le bearta trína dtabharfaí 
aghaidh ar chur amú bia chun sprioc laghdaithe dramhaíola bia 30 % a bhaint amach 
faoi 2025 agus 50 % faoi 2030 i gcomparáid le bonnlíne 2014;

1. ag géárcháineadh ionsaí míleata neamhdhleathach gan ábhar agus gan údar Chónaidhm 
na Rúise i gcoinne na hÚcráine, agus rannpháirtíocht na Bealarúise san ionsaí sin; á 
éileamh go ndéanfadh Cónaidhm na Rúise deireadh láithreach a chur le gach 
gníomhaíocht mhíleata san Úcráin, agus na fórsaí míleata agus paraimíleata uile a 
tharraingt siar gan choinníoll ó chríoch na hÚcráine atá aitheanta go hidirnáisiúnta, scor 
de chonairí daonnúla a bhlocáil, agus iomláine chríochach, ceannasacht agus 
neamhspleáchas na hÚcráine a urramú go hiomlán laistigh dá teorainneacha atá 
aitheanta go hidirnáisiúnta, chun an tsíocháin a athbhunú agus ar an gcaoi sin a áirithiú 
gur féidir tús a chur le hathchóiriú na gcóras eacnamaíoch, sóisialta, sláinte agus bia a 
thacaíonn leis an mbeatha;

2. ag cur a dlúthpháirtíocht iomlán le pobal na hÚcráine in iúl agus á chur in iúl gur cúis 
dobróin di na básanna tragóideacha agus an fhulaingt dhaonna arb í ionsaitheacht na 
Rúise is cúis leo agus á chur i bhfáth go bhfuil ionsaithe i gcoinne sibhialtach agus an 
bhonneagair sibhialtach chomh maith le hionsaithe neamh-idirdhealaitheacha 
toirmiscthe faoin dlí daonnúil idirnáisiúnta;

3. á chur in iúl gur geal léi glacadh mear smachtbhannaí ag an gComhairle agus é mar 
aidhm leo a chur ina luí ar Chónaidhm na Rúise deireadh a chur lena hionsaithe i 
gcoinne na hÚcráine; á áitiú, áfach, i bhfianaise na n-ionsaithe is déanaí a rinneadh, lena 
n-áirítear na hionsaithe sin i gcoinne limistéir chónaithe agus bonneagar sibhialta, gur 
gá smachtbhannaí diana breise a ghlacadh;

4. ag éileamh go bhfanfaidh bealaí cumarsáide leis an Rúis oscailte agus go n-ullmhófaí na 
páirtithe lena mbaineann don idirphlé agus don chaibidlíocht go dtí go mbeidh sos 
comhraic i bhfeidhm agus go gcuirfear deireadh leis an gcogadh, mar nach féidir an 
gnáthshaol a atógáil ach amháin trí shos cogaidh den sórt sin agus bia a tháirgeadh arís 
ar fud na hÚcráine agus sna limistéir thalmhaíochta agus iascaigh, agus gur féidir leis an 
ngnáthshaol tosú arís i sreabhadh an bhia, na dtáirgí, agus na n-ionchur atá riachtanach 
d’iascach talmhaíochta, do dhobharshaothrú agus do tháirgeadh bia thar theorainneacha, 
rud a sháraíonn dúshláin iompair in onnmhairí bia agus i dtáirgeadh tráchtearraí;

5. á chur i bhfios go láidir a thábhachtaí atá sé an chobhsaíocht a athbhunú san Úcráin, 
ionas go mbeidh earnáil talmhaíochta na tíre in ann teacht aniar agus gur féidir slándáil 
bia na tíre a áirithiú; á iarraidh ar an Aontas gach iarracht a dhéanamh, nuair is féidir, 
chun tacú le táirgeadh talmhaíochta na hÚcráine trí shíolta agus leasacháin atá gann a 
sholáthar;

6. á iarraidh go ndéanfaí gach iarracht chun an séasúr táirgeachta agus curadóireachta atá 
ar na bacáin san Úcráin a chosaint i ngach slí is féidir; á chur i bhfios go láidir go bhfuil 
gá le cabhair dhaonnúil chun dul i ngleic le cásanna láithreacha atá bagrach don 
bheatha, amhail na cásanna sin a bhfuil ar an Úcráin aghaidh a thabhairt orthu anois;

7. á mheabhrú gur dúnadh roinnt calafort Úcránach sa Mhuir Dhubh, gur cuireadh isteach 

ar thrádáil idirnáisiúnta an bhia, agus á iarraidh ar an gCoimisiún agus ar na Ballstáit 
conairí sábháilte iompair agus bia a chumasú chuig an Úcráin agus amach aisti trí 
chalafoirt mhalartacha, agus trí iompar iarnróid agus iompar de bhóthar;

8. á chur i bhfios gurb iad na tíortha atá suite gar do limistéar na coinbhleachta, na tíortha 
sin a bhfuil geilleagair leochaileacha i mbéal forbartha acu agus iad siúd a fhaigheann 
an chuid is mó de dhídeanaithe na hÚcráine is mó a bheidh thíos leis an gcogadh san 
Úcráin; á iarraidh ar an gCoimisiún agus ar na Ballstáit tacaíocht a thabhairt do na 
tíortha sin agus a áirithiú go bhfuil go leor soláthairtí bia ar fáil;

9. á chur in iúl gur cúis mhór imní di an tionchar a bheidh ag an suaitheadh atá ann faoi 
láthair i bpróisis talmhaíochta, iascaigh agus dobharshaothraithe ar shlándáil an 
tsoláthair bia do mhuintir na hÚcráine agus ag tathant ar an gCoimisiún agus ar an 
gcomhphobal idirnáisiúnta clár láidir fadtéarmach maidir le cabhair dhaonnúil bhia a 
chomhordú agus a sholáthar do na réigiúin agus do na cathracha uile lena mbaineann, trí 
na fóraim uile is féidir, amhail an Coiste maidir le Sábháilteacht Sholáthar Bia an 
Domhain, chun an easpa táirgthe bia san Úcráin agus an suaitheadh sa slabhra bia a 
chúiteamh;

10. á iarraidh go dtabharfaí freagairt láithreach chomhordaithe agus go n-úsáidfear Sásra an 
Aontais um Chosaint Shibhialta chun an tacaíocht is mó is féidir a thabhairt don Úcráin, 
go háirithe maidir le cúnamh daonnúil agus cúnamh bia, agus trí chonairí daonnúla 
sábháilte an Aontais a sholáthar agus trí bhia agus foscadh a chur ar fáil do gach duine 
atá ar a dteitheadh ón tír; á thabhairt chun suntais cé go meastar go bhfuil tacaíocht 
dhaonnúil airgeadais an Aontais cothrom le thart ar EUR 500 milliún go dtí seo, go 
bhfuil gá le tuilleadh tacaíochta; á chur i bhfáth, go háirithe, gur cheart don Aontas 
cúnamh daonnúil a sholáthar do mhuintir na hÚcráine chun slándáil bia 
ghearrthéarmach a áirithiú san Úcráin, agus do na dídeanaithe uile san Aontas trí 
Ghníomhaíocht an Bheartais Comhtháthaithe do Dhídeanaithe san Eoraip agus tríd an 
gCúnamh Téarnaimh don Chomhtháthú agus do Chríocha na hEorpa, agus trí 
rannchuidiú le Plean Mearfhreagartha FAO don Úcráin, agus trína chúnamh airgeadais 
a mhéadú; á thabhairt chun suntais nach mór cistiú breise a fháil mar go bhfuil 
príomhról ag cistí an Bheartais Comhtháthaithe chun forbairt chomhchuibhithe 
Bhallstáit an Aontais a áirithiú; á iarraidh ar an Aontas comhordú a dhéanamh le 
gníomhaireachtaí na Náisiún Aontaithe agus leis na comhpháirtithe uile ar an láthair 
chun cúnamh práinneach bia agus slí beatha a sholáthar do dhaoine atá thíos leis an 
gcogadh san Úcráin;

11. á iarraidh ar an gCoimisiún agus ar na Ballstáit a ranníocaíochtaí leis an gClár 
Domhanda Bia a mhéadú trí úsáid a bhaint as an gCúlchiste um Dhlúthpháirtíocht agus 
Cabhair Éigeandála dá bhforáiltear sa chreat airgeadais ilbhliantúil; ag tabhairt dá haire 
go dtugann an Coimisiún agus na Ballstáit EUR 465 mhilliún in aghaidh na bliana agus 
EUR 1.47 billiún in aghaidh na bliana don Chlár Domhanda Bia faoi seach; ag tabhairt 
dá haire, thairis sin, gurb ionann an Cúlchiste um Dhlúthpháirtíocht agus Cabhair 
Éigeandála agus EUR 1.2 billiún, agus gur féidir suas le 35 % de sin (EUR 420 milliún) 
a úsáid le haghaidh tíortha nach tíortha den Aontas Eorpach iad ; á chur i bhfios go 
láidir go bhféadfadh sé nach mbeadh an méid atá ar fáil faoin gCúlchiste um 
Dhlúthpháirtíocht agus Cabhair Éigeandála leordhóthanach agus go bhféadfadh 

solúbthacht bhuiséadach bhreise a bheith ag teastáil;

12. á chur i bhfios go láidir go bhfuil an choinbhleacht san Úcráin ag tarraingt aird ar 
leochaileachtaí an chórais dhomhanda bia; ag tathant ar an Aontas, dá réir sin, coimirciú 
a dhéanamh ar chearta slándála bia na dtíortha i mbéal forbartha mar bhealach chun 
slándáil cothúcháin, laghdú na bochtaineachta, slabhraí soláthair domhanda 
cuimsitheacha, inbhuanaithe agus cothroma agus margaí áitiúla réigiúnacha a bhaint 
amach, agus aird ar leith á tabhairt ar fheirmeoireacht teaghlaigh, agus é mar aidhm leis 
sin soláthar bia inacmhainne agus inrochtana a áirithiú;

13. á chreidiúint nach mór don Aontas, in éineacht le comhlachtaí idirnáisiúnta eile, gan 
glacadh le praghsanna atá ardaithe go saorga agus nach mór dó gníomhú chun iompar 
amhantrach a chuireann slándáil an tsoláthair bia nó rochtain ar bhia i mbaol do thíortha 
agus do phobail leochaileacha a chosc, trí fhaireachán a dhéanamh ar mhargaí a 
dhéanann difear don chóras bia, lena n-áirítear margaí todhchaíochtaí, chun 
trédhearcacht iomlán a áirithiú, agus trí shonraí agus faisnéis iontaofa a roinnt maidir le 
forbairtí sa mhargadh domhanda bia;

14. á iarraidh ar an gCoimisiún bealaí a shainaithint agus a éascú chun aghaidh a thabhairt 
ar na hiarmhairtí eacnamaíocha agus sóisialta atá ag ionradh na Rúise, go háirithe i 
réimsí an iascaigh talmhaíochta agus an táirgthe dobharshaothraithe, chun slándáil an 
tsoláthair bia a chosaint, trí na céimeanna is gá a ghlacadh chun cosaint a thabhairt do 
ghnólachtaí talmhaíochta, iascaigh agus dobharshaothraithe an Aontais le bearta 
tacaíochta d’fhonn cinnteacht agus tuilleadh ráthaíochtaí a chruthú chun táirgeadh bia 
fheirmeoirí agus iascairí na hEorpa a chothabháil agus, i gcás inar gá, a mhéadú;

15. á iarraidh ar an gCoimisiún agus ar an gComhairle dul i mbun idirphlé le 
comhpháirtithe an Aontais sa Mheánoirthear agus san Afraic Thuaidh chun aghaidh a 
thabhairt ar shlándáil an tsoláthair bia; á chreidiúint gur cheart go mbeadh an tAontas 
Eorpach réidh le cúnamh a thabhairt do na comhpháirtithe sin trí chomhdháil éigeandála 
ar shlándáil an tsoláthair bia a eagrú a bheadh á stiúradh acu chun i ngleic leis an 
mbeara ghearrthéarmach sa soláthar bia agus le saincheist mheántéarmach 
athléimneacht na talmhaíochta sa réigiún;

16. ag tabhairt dá haire go bhfuil na hionsaithe sin, agus an briseadh ar thrádáil i dteanna 
sin, ag cur bac ar acmhainní bunriachtanacha, ó fhuinneamh agus leasacháin, go 
ceimiceáin bhunriachtanacha agus táirgí talmhaíochta, teacht chomh fada leis an Aontas 
Eorpach; á thabhairt chun suntais go bhfuil saoránaigh an Aontais, táirgeoirí bia agus 
tomhaltóirí réidh, dá bhrí sin, leis an ualach cogaidh a roinnt i ndlúthpháirtíocht le 
muintir ghaisciúil na hÚcráine;

17. á chur i bhfáth gurb é an tAontas Eorpach an t-allmhaireoir agus an t-onnmhaireoir 
táirgí agraibhia agus táirgí bia uiscigh is mó ar domhan; á chur i bhfios, chun 
athléimneacht fhadtéarmach na gcóras agraibhia agus bia uiscigh atá ag an Aontas a 
mhéadú, gur cheart don Aontas bearta a ghlacadh chun a spleáchas ar allmhairithe 
fuinnimh, bunearraí, ceimiceán agus táirgí ceimiceacha ó thríú tíortha a laghdú, agus 
tacú le teicneolaíochtaí agus cleachtais nach bhfuil chomh spléach céanna ar na 
hionchuir sin; á thabhairt chun suntais go gcuimsítear éagsúlú an tsoláthair ó thríú 

tíortha sna réitigh ghearrthéarmacha agus mheántéarmacha chun slándáil an tsoláthair 
bia a áirithiú, agus á iarraidh ar an gCoimisiún scrúdú a dhéanamh ar na foinsí soláthair 
a d’fhéadfadh a bheith ann a chomhlíonann caighdeáin inbhuanaitheachta idirnáisiúnta 
an Aontais, agus dul isteach i gcomhaontuithe déthaobhacha nua nó na cinn atá cheana 
ann a neartú;

18. á iarraidh ar an gCoimisiún réamh-mheas a dhéanamh ar frithsmachtbhannaí ón Rúis a 
d’fheádfadh a bheith ann a d’fhéadfadh difear a dhéanamh do na hearnálacha agraibhia 
agus bia uiscigh, amhail na cinn sin a forchuireadh in 2014, agus á iarraidh ar an 
gCoimisiún margaí nua a shainaithint agus a oscailt chun onnmhairí táirgí bia a atreorú;

19. á iarraidh ar an gCoimisiún agus ar na Ballstáit dlúthfhaireachán a dhéanamh ar an 
margaí do tháirgí talmhaíochta agus bia uiscigh, ag tabhairt aird ar leith ar 
amhantraíocht praghsanna, agus sláine an mhargaidh aonair á háirithiú; á iarraidh go 
sonrach go ndéanfaí anailís mhargaidh mhíosúil ar staid na margaí talmhaíochta, 
iascaigh agus dobharshaothraithe de réir earnála, lena gcumhdófar praghsanna, 
cainníochtaí agus slabhraí soláthair; á chur in iúl gur geal léi an úsáid atá á baint ag an 
gCoimisiún as an Sásra Ullmhachta agus Freagartha i gcás Géarchéim Eorpach i ndáil le 
Slándáil Bia, ar sásra buan é a cruthaíodh le déanaí a dhéanann saineolaithe, idir phoiblí 
agus phríobháideach, a thabhairt le chéile sna hearnálacha sin; á iarraidh ar an 
gCoimisiún, áfach, ábhar na bpléití sin a chur in iúl don Pharlaimint, ionas gur féidir léi 
leas a bhaint as an fhaisnéis go léir is gá chun bainistíocht a dhéanamh ar an 
ngéarchéim;

20. ag athdhearbhú a hiarrataí roimhe seo chun spleáchas fuinnimh a laghdú go suntasach, 
go háirithe ar ghás, ar ola agus ar ghual Rúiseach, trí, inter alia, fhoinsí fuinnimh a 
éagsúlú agus éifeachtúlacht fuinnimh agus luas an aistrithe chuig fuinneamh glan a 
mhéadú; á chur i bhfios go láidir go bhféadfadh tionchar ar leith a bheith ag na 
smachtbhannaí ar theaghlaigh na hEorpa, ó thaobh praghsanna bia agus costais 
fuinnimh de, agus nár cheart a bheith ag dréim leis go n-íocfaidh siad praghas na 
géarchéime seo gan aon tacaíocht; á iarraidh ar na Ballstáit, dá bhrí sin, pleananna agus 
tacaíocht a ullmhú do theaghlaigh chun dul i ngleic leis an gcostas maireachtála le linn 
na géarchéime;

21. á mheabhrú gur tháinig an méadú suntasach ar phraghsanna leasacháin, a bhfuil tionchar 
mór aige ar an earnáil agraibhia ina hiomláine, roimh ionradh na Rúise ar an Úcráin; á 
chur i bhfáth go leanfar le méadú na bpraghsanna sin, toisc go bhfuil siad nasctha le 
praghsanna gáis nádúrtha; ag tathant ar an gCoimisiún, dá bhrí sin, tús a chur le fáil 
réidh leis na dleachtanna frithdhumpála ar leasacháin a tháirgtear i dtríú tíortha; á chur 
in iúl gurb oth léi, thairis sin, nár luaigh an Coimisiún cás sonrach na leasachán i 
dteachtaireacht uaidh an 8 Márta 2022 dar teideal REPowerEU: Joint European Action 
for more affordable, secure and sustainable energy [REPowerEU: Comhghníomhaíocht 
Eorpach ar mhaithe le fuinneamh níos inacmhainne, níos sláinte agus níos 
inbhuanaithe]6;

22. á iarraidh go ndéanfaí rochtain ar bhearta éifeachtúlachta fuinnimh a chur chun cinn 

6 COM(2022)0108.

agus a shimpliú chun an t-ualach costais ar fheirmeoirí agus ar iascairí a laghdú ó 
thaobh ionchuir dhíreacha fuinnimh de;

23. á iarraidh ar an gCoimisiún measúnú a dhéanamh ar an bhféidearthacht agus ar a 
indéanta atá sé tacaíocht bhreise airgeadais a chur ar fáil do na hearnálacha is mó a 
ndearnadh difear dóibh agus bearta práinneacha, spriocdhírithe agus sealadacha a 
ghlacadh chun cabhrú le feirmeoirí an tionchar atá ag an méadú suntasacha ar 
phraghsanna leasacháin a mhaolú;

24. ag tabhairt dá haire chun an spleáchas ar leasacháin cheimiceacha a laghdú, gur cheart 
foinsí orgánacha eile cothaitheach agus timthriall cothaitheach a úsáid a lánmhéid agus 
a luaithe is féidir; á iarraidh ar an gCoimisiún aghaidh a thabhairt ar na bacainní 
reachtúla agus praiticiúla atá ann ar bhaint amach an réitigh sin chun an spleáchas ar 
allmhairí leasachán a laghdú, trí mhalartú go leasacháin orgánacha ar an gcéad dul síos, 
agus ansin trí thuilleadh tacaíochta ina dhiaidh sin do thaighde agus nuálaíochtaí nua ar 
leibhéal an Aontais; á iarraidh ar an gCoimisiún, go háirithe, na bearta is gá a ghlacadh, 
lena n-áirítear bearta reachtacha, chun úsáid táirgí orgánacha leasacháin a thagann ó 
shloda séarachais agus ó aoileach próiseáilte a fheabhsú chun dul in ionad leasacháin 
cheimiceacha, i gcomhréir le cuspóirí na straitéise ‘ón bhfeirm go dtí an forc’;

25. ag cur béim ar na hidirnaisc idir an inbhuanaitheacht agus an chiorclaíocht mhéadaithe 
sa talmhaíocht san aistriú ón spleáchas ar bhreoslaí iontaise, fuinneamh allmhairithe 
agus leasacháin cheimiceacha á n-aistriú i dtreo roghanna malartacha atá níos glaise 
agus in-athnuaite;

26. á iarraidh ar an gCoimisiún na teorainneacha a ardú maidir leis an bhfeidhm atá ag 
nítrigin ó aoileach ainmhithe, amhail nítrigin aisghafa ó aoileach, nó RENURE, mar 
rogha mhalartach ar leasachán ceimiceach a úsáid, i gcomhréir le teorainneacha 
leasacháin; á iarraidh ar an gCoimisiún machnamh a dhéanamh ar mhaolú sealadach 
chun costas leasachán a laghdú go tapa agus chun oibriú i dtreo creat fadtéarmach 
freisin chun an chiorclaíocht ar fheirmeacha a fheabhsú agus chun an spleáchas ar 
acmhainní ó thríú tíortha a laghdú;

27. á aithint, i bhfianaise na n-imthosca eisceachtúla, go bhfuil gá práinneach le bearta 
sealadacha agus inmhalartaithe chun dlús a chur le táirgeadh an Aontais le haghaidh 
shéasúr an fhómhair in 2022 chun rannchuidiú le slándáil an tsoláthair bia san Aontas; á 
iarraidh ar an gCoimisiún, i bhfianaise an ghá atá ann an ghanntanas láithreach de 
bharra próitéine a réiteach, go gcuirfí dlús leis na nósanna imeachta riaracháin chun go 
bhféadfar talamh branair a úsáid le linn na hidirthréimhse CBT seo chun na barra sin a 
tháirgeadh lena gcaitheamh ag an duine nó ag ainmhithe; á iarraidh, chuige sin, go 
dtabharfaí tosaíocht do bharra próitéine, nach bhfuil ionchuir lotnaidicídí ag teastáil 
uathu nó nach dteastaíonn uathu ach leibhéil an-íseal; á iarraidh ar an gCoimisiún 
athmheasúnú a dhéanamh ar an staid go tráthúil agus tuilleadh bearta iomchuí a 
mholadh más gá sin do 2023;

28. á mheas gur cheart malartuithe i gcórais churaíochta chun níos mó bia agus beatha 
ainmhithe a fhástar sa bhaile a chur ar fáil le linn shéasúr fáis 2022 san aontas a 
mheasúnú agus a fhorbairt tuilleadh chun córais táirgthe a fheabhsú agus lenar féidir 

forbairt phleanáilte a dhéanamh i dtreo níos mó neamhspleáchais sa mheántéarma agus 
san fhadtéarma;

29. á iarraidh ar an gCoimisiún a áirithiú nach mbainfear úsáid as talamh talmhaíochta go 
príomha ach amháin chun bia agus beatha a tháirgeadh ar mhaithe le slándáil an 
tsoláthair bia a áirithiú, ní hamháin do shaoránaigh AE, ach do na milliúin dídeanaí san 
Aontas chomh maith;

30. á iarraidh go gcuirfí chun feidhme láithreach na bearta i gcoinne suaitheadh sa 
mhargadh dá bhforáiltear in Airteagal 219 den Rialachán maidir le Comheagrú na 
Margaí7 chun tacú leis na hearnálacha is mó a ndearnadh difear dóibh agus, go 
comhthreomhar, á iarraidh go slógfar na cúlchistí géarchéime chuige sin; á iarraidh ar 
an gCoimisiún thairis sin a bheith ullamh le tuilleadh bearta eisceachtúla riachtanacha 
margaidh a ghlacadh faoin rialachán, amhail Airteagal 222 a chur i ngníomh;

31. ag tathant ar an gCoimisiún a bheith lánsoiléir leis na Ballstáit sa mhéid a bhaineann leis 
an gclásal force majeure sa chomhbheartas talmhaíochta, agus i reachtaíocht eile chomh 
maith;

32. á mheas cé go bhfuil slándáil mhéadaithe an tsoláthair bia ina tosaíocht níos práinne 
anois, gur cheart go pleananna straitéiseacha náisiúnta a mheas chun na hoiriúnuithe is 
gá a dhéanamh do na himthosca nua, lena n-áirítear úsáid na solúbthachtaí ábhartha 
chun an t-achar talún faoi tháirgthe a mhéadú;

33. á iarraidh ar an gCoimisiún na bearta uile is gá a glacadh, go háirithe maidir le 
státchabhair, chun tacaíocht níos leithne a cheadú do na hearnálacha is mó a ndearna an 
ghéarchéim difear dóibh;

34. á iarraidh ar an gCoimisiún breithniú a dhéanamh ar an gCreat Sealadach le haghaidh 
Bearta Státchabhrach a glacadh i mí an Mhárta 2020 a leasú chun a cheadú do na 
Ballstáit úsáid a bhaint as an tsolúbthacht iomlán faoi na rialacha maidir le státchabhair 
ar mhaithe le tacú leis an ngeilleagar;

35. á chur i bhfáth gur cheart na bearta urghnácha COVID-19 don fhorbairt tuaithe a 
leathnú chun aghaidh a thabhairt ar na fadhbanna leanúnacha leachtachta lena gcuirtear 
inmharthanacht gníomhaíochtaí feirmeoireachta agus gnólachtaí beaga atá gníomhach i 
bpróiseáil, margaíocht nó forbairt táirgí talmhaíochta i mbaol;

36. á chreidiúint gur cheart bearta a ghlacadh chun níos mó solúbthachta a ráthú maidir le 
tráchtearraí ríthábhachtacha (go háirithe gránaigh, pónairí soighe agus leasacháin) a 
allmhairiú ó thíortha nach Ballstáit den Aontas Eorpach iad;

37. á iarraidh ar an gCoimisiún, go háirithe, tacú le heagraíochtaí earnála chun margaí nua 
allmhairithe a dhaingniú a ráthóidh an soláthar bia agus ionchuir talmhaíochta, go 
háirithe do bheostoc, agus, ar an gcaoi sin, a sheachnóidh slándáil an tsoláthair bia san 
Eoraip a chur i mbaol;

7 IO L 347, 20.12.2013, lch. 671.

38. á iarraidh ar an gComhairle agus ar an gCoimisiún an cúlchiste géarchéime de EUR 479 
milliún a scaoileadh chun cabhair a thabhairt d’earnáil na talmhaíochta déileáil le 
dúshláin reatha an mhargaidh; ag tabhairt dá haire, áfach, nuair a bheidh an cúlchiste sin 
ídithe, nach féidir é a athshlánú le cistiú ón gcomhbheartas talmhaíochta; á iarraidh, dá 
bhrí sin, go scaoilfear cistí breise láithreach a bheidh réidh le húsáid i gcás ídiú an 
chúlchiste géarchéime;

39. á iarraidh ar an gCoimisiún, i bhfianaise easnamh barra próitéine, go molfadh sé 
straitéis chuimsitheach Eorpach maidir le próitéin chun táirgeadh Eorpach próitéine a 
mhéadú agus chun an spleáchas atá ag an Aontas ar thríú tíortha i ndáil leis sin a laghdú;

40. á chur i bhfáth, ar leibhéal an táirgthe, go mbeidh gá le bearta agus dreasachtaí 
neartaithe chun athléimneacht a thógáil, lena n-áirítear dul i dtreo feirmeoireacht 
bheacht agus rochtain ar mhargaí maidir le próitéiní malartach, leasacháin orgánacha, 
cosaint mhiocróbach barr agus agrai-éiceolaíocht a fhorbairt agus a chur chun cinn, i 
gcomhréir le cuspóirí an Chomhaontaithe Ghlais don Eoraip, agus lena gceadófaí, le 
linn na hidirthréimhse CBT seo, solúbthachtaí sealadacha agus gearrthéarmacha lena 
mbeadh coinníollachtaí agus maoluithe le meas, agus dlús a chur leis na nósanna 
imeachta riaracháin chun na solúbthachtaí sin a bhaint amach, go háirithe i bhfianaise 
an easpa infheistíochta, an leachtacht laghdaithe agus an éiginnteacht sa mhargadh atá 
ann faoi láthair mar gheall ar na himthosca reatha;

41. á iarraidh ar an gCoimisiún solúbthacht a chur in iúl maidir le réamhíocaíochtaí chuig 
táirgeoirí agus an sciar de réamhíocaíochtaí a mhéadú ó 50 % go 70 %;

42. á iarraidh ar na Ballstáit bearta a chur chun feidhme agus na huirlisí atá ar fáil a úsáid 
chun a gcuid slabhraí soláthair bia a neartú; á éileamh leis na bearta a dhéanfar nach 
gcuirfí isteach ar shláine an mhargaidh aonair, ná nach mbainfí an bonn de bhearta chun 
athléimneacht i slabhra an tsoláthair bia ar fud an Aontais a mhéadú, ná nach méadófaí 
an spleáchas fuinnimh ar acmhainní na Rúise;

43. á iarraidh ar an gCoimisiún bearta eisceachtúla a chur i bhfeidhm, lena n-áirítear cabhair 
le haghaidh stóráil phríobháideach, maidir le táirgí talmhaíochta a bhfuil 
saincheisteanna margaidh ag baint leo; ag tabhairt dá haire go bhfuil sé beartaithe aige 
an chabhair sin a chur ar fáil d’earnáil na muiceola; ag tathant ar an gCoimisiún sásra a 
chruthú lena lamhálfar d’eagraíochtaí neamhrialtasacha agus do chomhlachtaí eile 
rochtain a fháil ar tháirgí ó stóráil phríobháideach chun slándáil an tsoláthair bia a 
áirithiú san Úcráin; á chreidiúint go bhféadfaí an sásra sin a úsáid freisin tríd an gCiste 
um Chabhair Eorpach do na Daoine is Díothaí sna Ballstáit a bhfuil dídeanaithe á n-
óstáil acu chun freastal ar an ngá práinneach atá ann bia breise a sholáthar; á chreidiúint, 
ina theannta sin, gur féidir a áirithiú leis an gciste nach bhfulaingeoidh daoine 
leochaileacha go díréireach de bharr na géarchéime;

44. á chur i bhfios go láidir gur cheart bearta a ghlacadh chun bacainní ar shaorghluaiseacht 
earraí a sheachaint, go háirithe maidir le saorchursaíocht tráchtearraí ríthábhachtacha 
amhail gránaigh; á áitiú nach mór feidhmiú cuí an mhargaidh aonair a ráthú maidir le 
táirgí talmhaíochta agus nach mór toirmisc ar onnmhairiú chuig Ballstáit eile a 
sheachaint; á iarraidh ar an gCoimisiún a bheith airdeallach go háirithe i ndáil leis sin 

agus gníomhaíocht a dhéanamh láithreach i gcoinne fhorchur na hUngáire maidir le 
toirmeasc ar onnmhairiú gránach;

45. ag tarraingt aird ar an ngá atá ann faireachán a dhéanamh ar dhálaí iomaíochta córa sa 
mhargadh aonair, agus iad a fhorfheidhmiú, i ndáil le méaduithe ar phraghsanna nach 
bhfuil údar leo i gcás táirgí bia áirithe; ag cur béim ar an ngá atá ann dlús a chur leis an 
bhfaireachán ar chásanna a d’fhéadfadh a bheith ann ina bhféadfadh roinnt cuideachtaí 
monaplacht a chruthú sa mhargadh aonair sna hearnálacha agraibhia agus bia uiscigh, 
agus á thabhairt chun suntais gur gá bearta a dhéanamh chun gníomhú i gcoinne aon 
fhorbairtí den sórt sin gan mhoill;

46. á iarraidh ar an gCoimisiún plean gníomhaíochta mionsonraithe a ullmhú gan mhoill 
chun a áirithiú go bhfeidhmeoidh slabhraí soláthair bia an Aontais mar is ceart agus 
chun slándáil an tsoláthair bia a áirithiú laistigh den Aontas san fhadtéarma, agus na 
ceachtanna arna bhfoghlaim ó thionchar an chogaidh san Úcráin agus aon chur isteach 
eile a d’fhéadfadh a bheith ann á gcur san áireamh agus ag tógáil ar na ceachtanna a 
foghlaimíodh ón bplean teagmhais a tíolacadh i mí na Samhna 2021, i gcás inarb 
infheidhme; á iarraidh ar an gCoimisiún aghaidh a thabhairt ar na laigí a nochtadh mar 
gheall ar róspleáchas ar allmhairí fuinnimh, beatha agus leasachán ó aon soláthraí 
amháin nó beagán soláthraithe agus mar gheall ar easpa éagsúlaithe slabhraí soláthair;

47. á athdhearbhú nach mór neamhspleáchas straitéiseach Eorpach i mbia, i mbeatha agus 
in earnáil na talmhaíochta ar an iomlán a threisiú, i gcomhréir le cuspóirí an 
Chomhaontaithe Ghlais, atá ceaptha chun comhshaol an Aontais agus a chuid limistéar 
talmhaíochta, iascaigh agus dobharshaothraithe a chosaint;

48. á áitiú freisin nár cheart go mbainfí an bonn d’aidhmeanna agus do chuspóirí na 
Straitéise ‘Ón bhFeirm go dtí an Forc’ agus an Comhaontaithe Ghlais níos leithne sna 
céimeanna láithreacha chun athléimneacht a mhéadú agus chun neamhthuilleamaíocht a 
thógáil i ndáil le hionchuir; á thabhairt chun suntais gur bunchlocha tógála iad na bearta 
lena méadaítear éifeachtúlacht úsáide ionchuir agus an infhaighteacht roghanna agus 
cleachtas níos inbhuanaithe agus na bearta lena dtugtar aghaidh ar chur amú bia, mar a 
leagtar amach sa Straitéis ‘Ón bhFeirm go dtí an Forc’ agus sa Chomhaontú Glas, lena 
laghdaítear spleáchas ar ionchur amhail táirgí cosanta plandaí atá díobhálach agus 
leasacháin cheimiceacha dá réir sin, chun earnáil láidir talmhaíochta, iascaigh agus 
dobharshaothraithe agus slabhra láidir soláthair bia an Aontais a áirithiú sa 
mheántéarma agus san fhadtéarma;

49. á mheabhrú, thairis sin, nach mór measúnuithe tionchair cuimsitheacha a dhéanamh ar 
dtús ar thograí reachtacha a eascraíonn as cuspóirí agus spriocanna na Straitéise ‘Ón 
bhFeirm go dtí an Forc’, agus na hiarmhairtí a d’fhéadfadh a bheith ag ionradh na Rúise 
ar an Úcráin maidir le slándáil an tsoláthair bia san Eoraip agus ar an leibhéal domhanda 
á gcur san áireamh, agus go mbeidh freagracht ar na comhreachtóirí, agus na treochláir 
a mbeidh spriocanna na Straitéise ‘Ón bhFeirm go dtí an Forc’ mar thoradh orthu á gcur 
chun feidhme, na coinníollacha a leagan síos chun go seachnófar laghduithe ar leibhéil 
táirgthe talmhaíochta, iascaigh nó dobharshaothraithe san Eoraip, nó sceitheadh 
astaíochtaí; á thabhairt chun suntais, i bhfianaise an chogaidh leanúnaigh san Úcráin 
agus an bhrú breise atá á chur ar shlabhraí bia talmhaíochta, iascaigh agus 

dobharshaothraithe an Aontais, go bhfuil méadú tagtha ar an bpráinn a bhaineann le 
staidéar a dhéanamh ar na tionchair uile sin, nach mór na tionchair a d’fhéadfadh a 
bheith ar shlándáil an tsolatháir bia a mheas go cúramach, agus gur cheart staidéar 
cuimsitheach maidir leis an spleáchas atá ag córas bia an Aontais ar ionchuir agus ar a 
gcuid foinsí a choimisiúnú freisin;

50. ag aithint go léiríonn cur isteach ar na patrúin trádála a bhí ann roimh an ionradh nach 
mór don Aontas a mheas go práinneach conas córais talmhaíochta, iascaigh agus 
dobharshaothraithe níos neamhspleáiche lena dtáirgtear bia agus beatha a fhorbairt san 
fhadtéarma, rud a laghdódh spleáchas an Aontais ar allmhairí agus a mhéadódh 
táirgeacht inmheánach; á chur i bhfáth go bhfuil an méid sin práinneach go háirithe i 
gcás na dtáirgí is mó atá i mbaol ganntanas ós rud é gur cuireadh onnmhairí na hÚcráine 
ar fionraí, amhail gránaigh, olashíolta, barra próitéine agus leasacháin;

51. á chur in iúl gur cúis mhór imní di an méadú mór atá tagtha ar na costais oibriúcháin 
arna fhulaingt ag earnáil an iascaigh; á chur i bhfios go bhfuil go leor soithí ar fud an 
Aontais múráilte faoi láthair, ós rud é nach gcumhdaíonn na praghsanna céad-díola éisc 
na costais táirgthe mhéadaithe;

52. á mheas go bhfuil earnáil iascaireachta na hEorpa ríthábhachtach do shlándáil sholáthar 
bia na hEorpa agus á chur in iúl gur oth léi go bhfuil meath suntasach tagtha ar a staid le 
linn na géarchéime sin de bharr praghsanna domhanda atá ag méadú go tapa ar 
thráchtearraí tábhachtacha don earnáil agus, go háirithe, na praghsanna luaineacha 
breosla, rud a fhágann nach bhfuil oibríochtaí iascaireachta inmharthana go 
heacnamaíoch a thuilleadh; á chreidiúint go bhfuil cúnamh práinneach, lena n-áirítear 
tacaíocht dhíreach, de dhíth ar an staid sin; á chur i bhfios nach mór a áirithiú leis an 
gcúnamh sin go leanfaidh cabhlaigh iascaireachta an Aontais d’oibríochtaí a dhéanamh 
agus go leanfar d’oibríochtaí níos faide ar aghaidh i slabhra soláthair na dtáirgí iascaigh 
agus dobharshaothraithe dá réir sin; á iarraidh ar an gCoimisiún agus ar na Ballstáit na 
deacrachtaí atá ag an earnáil iascaireachta a aithint agus aghaidh a thabhairt orthu mar is 
ceart sna gníomhaíochtaí atá ar na bacáin; ag tabhairt dá haire go bhfuil sé tábhachtach, 
chun aghaidh a thabhairt ar an méadú ar phraghsanna breosla san fhadtéarma, forbairt 
agus úsáid nuálaíochtaí atá fuinneamhéifeachtúil a spreagadh;

53. á iarraidh ar an gCoimisiún agus ar na Ballstáit a áirithiú go mbeidh an Ciste nua 
Eorpach Muirí, Iascaigh agus Dobharshaothraithe i bhfeidhm a luaithe is féidir agus á 
iarraidh ar an gCoimisiún féachaint ar ghníomhaíocht a dhéanamh chun gur féidir 
cabhair éigeandála a thabhairt faoin gciste freisin in aimsir ghéarchéime chomh maith, 
amhail an cogadh san Úcráin; ag tathant go slógfaí aon chistí atá fágtha ón gCiste 
Eorpach Muirí agus Iascaigh agus ag tathant go láidir ar an gCoimisiún agus ar na 
Ballstáit dlús a chur le cur chun feidhme Chúlchiste Coigeartaithe Brexit chun a áirithiú 
go ndéanann an tacaíocht limistéir atá buailte ag Brexit a shroicheadh níos tapúla;

54. ag tabhairt dá haire gur cheart féachaint ar bhearta feadh an tslabhra soláthair bia ina 
iomláine chun a áirithiú go mbeidh ról ag na páirtithe leasmhara uile maidir le 
hathléimneacht na n-earnálacha agraibhia agus bia uiscigh a threisiú agus nach mór go 
rannchuideoidh na bearta sin le spriocanna agus le cuspóirí aistriú an Aontais chuig 
aeráidneodracht faoi 2050; á mheas, i gcomhréir le cur chun feidhme gasta na Treorach 

maidir le Cleachtais Éagóracha Trádála8, gur cheart díriú go háirithe ar inmharthanacht 
na feirmeoireachta, na hiascaireachta agus an dobharshaothraithe, agus ar an ról 
suntasach atá ag miondíoltóirí maidir le hioncam cóir a chinneadh do tháirgeoirí, go 
háirithe i bhfianaise an bhrú a eascraíonn as costas méadaithe na n-ionchur, agus, ar 
bhealach cothrom, ar an bhfreagracht atá orthu a áirithiú go leanann bia de bheith 
inacmhainne agus inrochtana do thomhaltóirí;

55. á iarraidh ar an gCoimisiún gníomhú chun a áirithiú go lamhálfar, le forálacha 
Státchabhrach le haghaidh na talmhaíochta, iascaigh agus dobharshaothraithe, lena n-
áirítear forálacha de minimis, do na Ballstáit tacaíocht mhear agus sholúbtha a dheonú 
d’oibreoirí chun na costais mhéadaithe a bhaineann leis an gcogadh san Úcráin a 
chúiteamh; á thabhairt chun suntais, i ndáil leis sin, gur cheart do na Ballstáit, faoi 
chuimsiú a gcreat náisiúnta, cúnamh, amhail ranníocaíochtaí slándála sóisialta a laghdú, 
cánacha áirithe a chur ar fionraí nó a laghdú agus síneadh a chur le hiasachtaí maidir le 
COVID-19, a mheas; á iarraidh ar an gCoimisiún a áirithiú nach mbeidh saobhadh ar an 
iomaíocht mar thoradh ar státchabhair agus go ráthófar cothrom iomaíochta idir na 
Ballstáit;

56. á iarraidh go ndéanfaí gníomhaíocht atreisithe ar an leibhéal idirnáisiúnta chun a áirithiú 
go mbeidh slándáil an tsoláthair bia i gcroílár na cinnteoireachta beartas, chun 
ganntanas a sheachaint agus slándáil chothaitheach a áirithiú sna tíortha is leochailí, 
agus tús áite a thabhairt d’úsáidí bia a bhaintear as táirgí talmhaíochta agus bacainní ar 
thrádáil idirnáisiúnta ó thaobh bia de a chosc;

57. á iarraidh ar an gCoimisiún agus ar na Ballstáit cruinniú de chuid Choiste FAO maidir 
le Sábháilteacht Sholáthar Bia an Domhain a mholadh go pras, ar cheart é a bheith ina 
fhóram comhordaithe fabhraithe maidir leis an ábhar sin, ós rud é go n-áirithítear leis 
ionadaíocht chuimsitheach na stát uile; á iarraidh ar an gCoimisiún agus ar na Ballstáit 
páirt a ghlacadh san fhóram sin chun comhordú idirnáisiúnta a áirithiú, go háirithe 
maidir le stoic, bithbhreoslaí agus tacaíocht airgeadais do thíortha is allmhaireoirí;

58. á chreidiúint go bhféadfadh sé go mbeadh gá le hathruithe suntasacha a dhéanamh ar 
shamhlacha margaidh agus onnmhairiúcháin, mar aon le pleanáil theagmhasach 
thromchúiseach, amhail neamhspleáchas i ndáil le táirgeadh beatha an Aontais, margaí 
malartacha le haghaidh onnmhairithe, acmhainn frithghníomhach fheabhsaithe, stoic 
straitéiseacha de bhia bunúsach, de bheatha agus de tháirgí bia eile, neamhspleáchas i 
ndáil le leasacháin agus táirgí athsholáthair, agus faisnéis shoiléir maidir le patrúin 
iompair dhomhanda le haghaidh táirgí talmhaíochta, iascaigh agus dobharshaothraithe;

59. á iarraidh go gcuirfí dlús le gníomhaíochtaí chun cur amú bia a laghdú, agus go 
neartófaí iad, chun infhaighteacht bia agus úsáid na n-acmhainní laistigh den Aontas 
Eorpach a uasmhéadú, d’fhonn neamhspleáchas bia a fheabhsú; ag cur béim ar an ngá 
atá ann caillteanas bia a sheachaint le linn stórála agus ag céimeanna uile den slabhra 
soláthair, chun deonú bia a éascú trí dhlí dliteanais a chur chun feidhme go 
comhleanúnach, chun aisghabháil an chur amú bia a spreagadh agus chun roghanna 
malartacha a fhorbairt do mhiondíoltóirí, lena n-áirítear praghsanna laghdaithe a chur 

8IO L 111, 25.4.2019, lch. 59.

chun cinn agus oibriú le tionscadail pobail áitiúla a théann i ngleic le bochtaineacht bia 
agus neamhshlándáil an tsoláthair bia ar an leibhéal áitiúil; á iarraidh ar na Ballstáit cláir 
um chosc ar chur amú bia a bhunú agus a chur chun feidhme, agus machnamh a 
dhéanamh ar reachtaíocht a rith maidir le cleachtais lena gcruthaítear cur amú bia sa 
bhreis orthu siúd a chumhdaítear cheana leis an Treoir maidir le Cleachtais Éagóracha 
Trádála; á iarraidh go ndéanfaí tionscnaimh maidir le caighdeáin mhargaíochta chun 
tosaíocht a thabhairt don laghdú ar chur amú bia; á iarraidh go ndéanfaí faireachán níos 
fearr ar chur amú bia ar leibhéil uile san Aontas; á mheabhrú go laghdaítear an riosca a 
bhaineann le cur amú bia a ghiniúint le slabhraí gearra an tsoláthair bia;

60. á thabhairt chun suntais a thábhachtaí atá sé aghaidh a thabhairt ar fhadhb an chur amú 
bia ag céimeanna uile den slabhra sa ghearrthéarma chun an brú ar an soláthar bia san 
Eoraip a laghdú trí bhíthin bearta chun sprioc an Aontais maidir le cur amú bia a laghdú 
30 % faoi 2025 agus 50 % faoi 2030 i gcomparáid le bonnlíne 20149;

61. á iarraidh ar na Ballstáit go léir cláir um chosc ar chur amú bia a chur chun feidhme, 
agus béim á leagan acu ar an bpráinn a bhaineann le cur amú bia a laghdú agus á 
thabhairt chun suntais gur cheart díriú ar chur amú bia agus ar chaillteanas bia a chosc, 
ós rud é go bhféadfadh seachaint caillteanais bia tráth a bhfuil ganntanais soláthair bia 
ann cur le comhdhlúthú shlándáil an tsoláthair bia;

62. á iarraidh go ndéanfaí bearta chun dul i ngleic leis an mbochtaineacht arb iad 
praghsanna fuinnimh atá ag ardú go tapa agus tionchar na coinbhleachta ar phraghsanna 
bia is cúis léi, agus á mheas nach mór bearta sóisialta a bheith mar chuid de na 
gníomhaíochtaí riachtanacha;

63. á threorú dá hUachtarán an rún seo a chur ar aghaidh chuig an gComhairle, chuig an 
gCoimisiún agus chuig rialtais agus parlaimintí na mBallstát.

9 Téacsanna arna nglacadh, P9_TA(2021)0425.

https://www.europarl.europa.eu/doceo/document/TA-9-2021-0425_GA.html

